
SUYUQ ERITMALI O‘G‘ITLARGA ELEKTROGIDRAVLIK 
EFFEKT BILAN ISHLOV BERISH  VA UNING IQTISODIY 

SAMARADORLIGINI BAHOLASH
Turdibayev A.A., PhD, dotsent.
“Toshkent irrigatsiya va qishloq xo‘jaligini mexanizaitsyalash muhandislari instituti” Milliy tadqiqot universiteti

Annotatsiya
Maqolada suyuq eritmali organik va mineral o‘g‘itlarga elektrogidravlik effekt yordamida ishlov berish orqali o‘simliklarni 

oziqlantirish samaradorligini oshirish masalasi ko‘rib chiqilgan. Elektrogidravlik effekt bilan ishlov berish orqali suvdagi 
nitratlarning miqdorini       1,1 mg/l. dan 2.23 mg/l. gacha ya’ni 102,7% gacha ortishi hisobiga o‘simliklarni qo‘shimcha oziqlantirish 
imkoni yaratilish va shu bilan birga suyuq eritmali o‘g‘itlardagi E.coli (ichak tayoqchalari) bakteriyalarining zararsizlanishi ya’ni, 
nazoratdagiga nisbatan 82,55% gacha zararsizlantirish evaziga o‘simlik orqali inson va xayvon organizimiga o‘tishini extimoli 
oldi olinadi va natijada inson salomatligi saqlanib qolinadi. Tadqiqotlar natijasida suyuq eritmali o‘g‘itlarga elektrogidravlik 
effektli ishlov berish jarayoni, suyuqlikdagi qattiq zarrachalarning maydalanish darajasini ta’minlovchi quyidagi ishlov berish 
rejim va parametrlari ishlov berish kuchlanishi:  U = 24 kV, kondensator sig‘imi:C = 0,8 mkF, impulslar soni:  n = 175 imp yetarli 
ekanligi aniqlangan. Elektrogidravlik effektli ishlov berishning bilan Suyuq eritmali o‘g‘itga elektrogidravlik effektli ishlov berish 
orqali suyuq eritmadagi yirik o‘g‘itlarni optimal darajada parchalash orqali amaldagi texnologiyaga nisbatan o‘simliklarni o‘g‘itni 
o‘zlashtirish ko‘rsatgichi yaxshilandi. Natijada xosildaorlik pamidorda 33 q gacha, bodringda esa 37 q gacha oshirish imkoni 
yaratildi. Suyuq eritmali o‘g‘itga elektrogidravlik effektli ishlov berish orqali Fermer xo‘jaligiga qarashli 1 ga. issiqxona bo‘yicha bir 
mavsumdagi iqtisodiy samaradorligi 43250000 so‘mni tashkil etadi.

Kalit so‘zlar: Suyuq eritmali o‘g‘it, elektrogidravlik effekt, razryad kuchlanishi, impulslar soni, kondensator sig‘imi, qattiq 
moddalar,  o‘simlik hosildorligi.

ОБРАБОТКА ЖИДКИХ РАСТВОРОВ УДОБРЕНИЙ 
ЭЛЕКТРОГИДРАВЛИЧЕСКИМ ЭФФЕКТОМ И ОЦЕНКА ЕЕ ЭКО-

НОМИЧЕСКОЙ ЭФФЕКТИВНОСТИ
Турдибаев  А.А., (PhD), доцент.
Национальный исследовательский университет «Ташкентский институт инженеров ирригации и механизации 
сельского хозяйства»

Аннотация
В статье рассмотрен вопрос повышения эффективности питания растений путем обработки жидких органических и 

минеральных удобрений электрогидравлическим эффектом. Количество нитратов в воде снижается до 1,1 мг/л за счет 
электрогидравлической обработки. Создается возможность подкормки растений и одновременно элиминация бактерий 
кишечной палочки в жидких удобрениях  от 2,23 мг/л. до 102,7%, т.е. 82,55% по сравнению с контролем в обмен на ее ней-
трализацию, что может предотвратить от его прохождения через растение в организм человека и животного, в результате 
чего сохраняется здоровье человека. В результате исследований установлен процесс электрогидравлической обработки 
жидких удобрений, где  установлены следующие режимы обработки и параметры, обеспечивающие степень измельчения 
твердых частиц в жидкости, напряжение обработки: U=24 кВ, емкость конденсатора: С=0,8 мкФ. , количество импульсов: 
n=175 имп, что  оказалось достаточным. Благодаря электрогидравлической обработке. Скорость поглощения удобрений 
растениями была улучшена по сравнению с существующей технологией за счет оптимального распада крупных удобрений 
в жидком растворе посредством электрогидравлической обработки жидких растворов удобрений. В результате удалось 
повысить урожайность до по томату 33 г и по огурцу до 37 г на 1 га, принадлежащий хозяйству, методом электрогидрав-
лической обработки жидких удобрений. Экономическая эффективность теплицы за один сезон составляет 43250000 сум.

Ключевые слова: Жидкий раствор удобрений, электрогидравлический эффект, напряжение разряда, количество им-
пульсов, емкость конденсатора. твердые вещества, плодородие растений.

TREATMENT OF LIQUID FERTILIZER SOLUTIONS BY 
ELECTROHYDRAULIC EFFECT AND ASSESSMENT OF ITS 

ECONOMIC EFFICIENCY
Turdibaev A.A., (PhD), associate professor
National Research University “Tashkent Institute of Irrigation and Agricultural Mechanization Engineers”

Abstract
The article discusses the issue of increasing the efficiency of plant nutrition by treating liquid organic and mineral fertilizers with 

an electro-hydraulic effect. The amount of nitrates in water is reduced to 1.1 mg/l due to electro-hydraulic treatment. This creates 
the possibility of feeding plants and at the same time eliminating E. coli bacteria in liquid fertilizers from 2.23 mg/l. up to 102.7%, i.e. 
82.55% compared to the control in exchange for its neutralization, which can prevent it from passing through the plant into the human 
and animal body, resulting in human health being maintained. As a result of the research, a process for electrohydraulic processing 
of liquid fertilizers was established, where the following processing modes and parameters were established to ensure the degree of 
grinding of solid particles in the liquid, processing voltage: U = 24 kV, capacitor capacity: C = 0.8 μF. , number of pulses: n=175 pulses, 
which turned out to be sufficient. Thanks to electro-hydraulic processing. The rate of fertilizer uptake by plants has been improved over 
existing technology by optimizing the breakdown of coarse fertilizers into liquid solution through electro-hydraulic treatment of liquid 
fertilizer solutions. As a result, it was possible to increase the yield to 33 g for tomatoes and 37 g for cucumbers per 1 hectare owned by 
the farm using the method of electro-hydraulic treatment of liquid fertilizers. The economic efficiency of a greenhouse for one season 
is 43,250,000 soums.

Key words: Liquid fertilizer solution, electrohydraulic effect, discharge voltage, number of pulses, capacitor capacity. solids, plant 
fertility.

Kirish. Global iqlim o‘zgarishi sharoitida tabiiy resurslar 
– yer va suvdan, shuningdek moddiy resurslardan 

maqsadli va samarali foydalanishga bo‘layotgan barcha 
harakatlar pirovard natijada sohada mahsulot ishlab chiqarish 
samaradorligini oshirishga qaratilmoqda. Mamlakatimiz 
qishloq xo‘jaligi sohasida zamonaviy resurstejamkor 
texnologiyalar va innovatsion ishlanmalarni ishlab chiqarish 
jarayonlariga joriy qilish bo‘yicha muhim qarorlar va “Yo‘l 
karta”lari qabul qilingan [1].

Bundan tashqari O‘zbekiston Respublikasi 
Prezidentining 2021 yil 3 fevraldagi Qishloq xo‘jaligida 
bilim va innovatsiyalar tizimi hamda zamonaviy xizmatlar 
ko‘rsatishni yanada rivojlantirish to‘g‘risidagi PF-6159-sonli 
farmonida[2], O‘zbekiston Respublikasi Prezidentining 2021 
yil 26 fevraldagi O‘zbekiston Respublikasi qishloq xo‘jaligini 
rivojlantirishning            2020 — 2030 yillarga mo‘ljallangan 
strategiyasida belgilangan vazifalarni 2021 yilda amalga 
oshirish chora-tadbirlari to‘g‘risida PQ-5009-sonli 
qarorida[3], Vazirlar Mahkamasining 2020 yil 17 dekabrdagi 
O‘zbekiston Respublikasi agrosanoat majmui va qishloq 
xo‘jaligida raqamlashtirish tizimini rivojlantirish chora-
tadbirlari to‘g‘risida 794-sonli qarorlarida [3] hududlarning 
organik mahsulot ishlab chiqarish salohiyatidan 
foydalanish imkoniyatini oshirish, ilg‘or agrotexnologiyalar, 
innovatsiyalarni joriy etish, tuproqni himoya qilish 
tizimi, pestitsid va o‘g‘itlarni me’yorda ishlatishni va 
kimyoviy vositalarning ular sifatini ilmiy asoslangan holda 
qo‘llanilishini nazorat qilish bo‘yicha keng qamrovli chora-
tadbirlar amalga oshirilmoqda. 

Qishloq xo‘jaligi ekinlarini parvarishlash va hosil 
yetishtirish jarayonida har bir agrotexnologik tadbirlarni 
to‘g‘ri tanlash, o‘z vaqtida sifatli o‘tkazish, agrotexnologik 
jarayonlardagi yangiliklarni tizimli qo‘llash ekinlar 
hosildorligini oshirishda muhim ahamiyatga ega. Qishloq 
xo‘jaligi ekinlarini ekishdan boshlab parvarishlash va hosilni 
o‘rib – yig‘ib olish vaqtigacha sifatli mahsulot yetishtirish 
va uning tannarxini arzon bo‘lishini ta’minlash maqsadida 
mazkur texnologik kartalar amalda mavjud resurstejamkor 
va innovatsion texnologiyalarni, fan - texnika taraqqiyoti 
yutuqlarini hisobga olgan holda qishloq xo‘jaligini 
modernizatsiyalash, mahsulot yetishtirish jarayonlariga 
yangi biologik va kimyoviy vositalarni qo‘llashni yanada 
oshirishga qaratildi.

Ko‘rib chiqilayotgan muammoning hozirgi holati. Organik 
va mineral o‘g‘itlardan olinadigan ozuqa moddalarining 
faqat 30-40% o‘simliklar tomonidan o‘zlashtiriladi. 
Chunki Respublikamiz agrosanoat majmuasida mineral 
o‘g‘itlar asosan quruq shaklda mexanizatsiyalashgan holda 
qo‘llaniladi. O‘simliklarni oziqlantirishda suyuq holdagi 
o‘g‘itlar quruq o‘g‘itlarga qaraganda ancha samarali 
hisoblanadi, ammo ko‘p xarajat va mexnat sarfini talab etadi 
[4,5]. 

O‘g‘itning suvli eritmalarida turli menerallar miqdori 
ko‘p, ammo o‘simliklar uchun hazm bo‘ladigan shaklda 
bo‘lgan meneral moddalari bilan ta’minlanish darajasi yetarli 
emas. Foydali organik va minerallarni o‘simliklar uchun oson 
bo‘lgan shaklga o‘tkazish uchun hujayralarning sellyuloza va 
lignin membranalari qobiqlarini buzish, ularning ichida zarur 
bo‘lgan foydali moddalarni o‘simliklarga yetkazib berish  
qishloq xo‘jaligi mahsulotlarining hosildorligini oshirishning 
eng muhim vazifasi deb hisoblanadi[6,7,8].

Masalaning quyilishi. Hozirgi vaqtda mahalliy o‘g‘itlar 
bilan o‘simliklarni oziqlantirishda elektrogidravlik usulda 
qayta ishlash alohida ahamiyatga ega. Mahalliy o‘g‘it tarkibida 
organik moddalar majmuasi mavjud bo‘lib, dehqonchilik 
tarmoqlari va xalq xo‘jaligi uchun noyob xomashyo 

hisoblanadi. Mahalliy o‘g‘itning organik moddalari va uning 
tarkibiga kiradigan kimyoviy kislotalar tirik organizmlarning 
hayotiy jarayonlarini kuchaytiruvchi fiziologik faol modda 
manbalari bo‘lgan tuproq unumdorligini oshiradi. Biroq, 
bu xususiyatlar organik o‘g‘itning tegishli parchalanish 
jarayonlari va uning bir qator birikmalari o‘simliklar 
tomonidan assimilyatsiya qilish uchun mavjud bo‘lgan 
holatga o‘tgandan keyingina namoyon bo‘ladi. Tabiiy holatda 
bu jarayon juda sekin kechadi, shuning uchun mahalliy 
o‘g‘itni sof shaklda qo‘llash samarasizdir. Xayvon go‘ngi o‘g‘it 
sifatida ishlatish uchun go‘ngdagi organik moddalarni va 
azotini faollashtirishning turli usullari qo‘llaniladi: termal, 
kimyoviy va biologik usullar [9,10].

Elektrogidravlik effekt bilan ishlov berish, murakkab 
organik tuzilmalarga ko‘p faktorli fizik-kimyoviy ta’sir 
ko‘rsatadi va uni faollashtirishning istiqbolli usuli 
hisoblanadi.

Qishloq xo‘aligi ekinlarini mahalliy o‘g‘itli sharbat bilan 
sug‘orish davridagi asosiy muammo ma’lum parametrlarga 
ega bo‘lgan ozuqaviy eritmani yaratishdir. Kimyoviy 
elementlar suvda eriydi, ular ildiz tizimi orqali so‘rilishi tufayli 
o‘simliklarning oziqlanishida ishtirok etadi. O‘simliklarning 
o‘sish bosqichiga qarab, turli hil ozuqaviy elementlarni talab 
qiladi, ammo mahalliy o‘g‘itlardan foydalanilganda qayta 
ishlanishi lozim[11].

Yechish usuli (uslublari). Tadqiqotda adabiyotlar sharxi 
bo‘yicha statistik ma’lumotlarga hamda dala va nazariy 
tadqiqotlarga ishlov berish usullaridan foydalanilgan.

Natijalar tahlili va misollar. Suyuq eritmali ozuqaga 
elektrogidravlik effekt bilan ishlov berish samaradorligini 
baxolash va ishlov berilayotgan mahsulotning holatini 
ko‘rsatuvchi faktor sifatida uning parchalanish darajasi qabul 
qilingan.

Tadqiqot tajribalari Toshkent viloyati Oqqo‘rg‘on 
tumanidagi “Qobil Ag‘zam Fayz” dexqonchilikka 
ixtisoslashgan fermer xo‘jaligida o‘tkazildi. Fermer xo‘jaligida 
o‘simliklarni sug‘orish uchun “Xonariq” (Margunenko) 
kanalidan foydalanadi. Suvning sifat ko‘rsatgichlari quyidagi 
1-jadvallarda keltirilgan.

1-jadval
Suv sho‘rlanish darajalari (mg/l)

“Xonariq” (Margunenko) kanalidan olingan suv 
namunalarining sho‘rlanish darajasi yuqorida keltirilgan 
talablarga to‘liq javob beradi.

Suyuq eritmali o‘g‘itga elektrogidravlik effekt bilan ishlov 
berish vaqti 3-4 minut davom ettiriladi. 

Suyuq eritmali o‘g‘itga elektrogidravlik effekt bilan ishlov 
berilgandan so‘ng,  oqiziqlarning katta qismining diametri 
0,002 mm bo‘lgan zarrachalargacha parchalanadi. 

Suyuq eritmali o‘g‘itga elektrogidravlik effekt bilan ishlov 
berilganda ishlov berish vatining suvdani nitratlar soniga 
bog‘liqligi 1-rasmda umumlashtirilgan.

1-rasm. 9, 18, 27 kV razryad kuchlanishlarda ishlov 
berilgan suvdagi nitratlar miqdorining o‘zgarishlar 

dinamikasi ishlov berish vaqtiga bog‘liqligi.
Olingan tajriba natijalaridan shunday xulosaga kelish 

mumkinki, faqatgina razryad kuchlanishini oshirish bilan 
suvdagi nitratlar sonini ko‘paytirishga katta ta’sir ko‘rsata 
olmaydi. Suvdagi nitratlar sonining ortishi ishlov berish 
vaqtiga ham bog‘liq. Bunda ishlov beriladigan raziryad 
kuchlanishiga mos ravishda havodagi razryad oralig‘i va 
elektrodlar orasidagi ishchi oraliq o‘zgartirilishi kerak. 

Elektrogidravlik effekt suvda ultratovush va ultrabinafsha 
nurlanish bilan birga amalga oshadi. Bu ta’sirlar esa suvdagi 
bakteriyalarning yo‘q qilish uchun xizmat qiladi [12]. Suvdagi 
bakteriyalarning o‘limi kuchlanish qiymatiga va ishlov berish 
vaqtiga bog‘liqligi aniqlandi. (2-rasm).

2-rasm. Mikrobiologik ko‘rsatgichlarning razryad 
kuchlanishi va ishlov berish vaqtiga bog‘liq xolda 

o‘zgarish dinamikasi
Tajribalarda suvdagi E. Coil (ichak tayoqchalari) 

bakteriyalarining qay darajada zararsizlantirilganligi 
tekshirib ko‘rildi. Olingan tajriba natijalarga asoslanib 
shuni aytish mumkinki, suvdagi E. coil (ichak tayoqchalari) 
bakteriyalarining o‘limi ishlov berish vaqtiga va razryad 
kuchlanishining qiymatiga bog‘liq. Chunki razryad 
kuchlanishi qanchalik yuqori bo‘lsa ultratovush va 
ultrabinafsha nurlanish shuncha yuqori bo‘ladi [13].

Tajriba natijalari Toshkent suv ta’minoti korxonasining 
laboratoriyasida tekshirildi. Nitratlarni o‘lchash uchun 
suvdagi nitratlarni o‘lchash tartibiga muvofiq pH o‘lchagich 
va ionometr ishlatildi [14]. 

Elektrogidravlik effekt bilan ishlov berish orqali suvdagi 
nitratlarning miqdorini       1,1 mg/l. dan 2.23 mg/l. gacha 
ya’ni 102,7% gacha ortishi hisobiga o‘simliklarni qo‘shimcha 
oziqlantirish imkoni yaratildi.

Suyuq eritmali o‘gitlarda  E.coli (ichak tayoqchalari) 
bakteriyalarining zararsizlanishi ya’ni, nazoratdagiga 
nisbatan 82,55% gacha zararsizlantirish evaziga o‘simlik 
orqali inson va xayvon organizimiga o‘tishini extimoli oldi 
olinadi va natijada inson salomatligi saqlanib qolinadi. 

Elektrogidravlik effektli ishlov berish qurilmasining 
takomillashtirilgan elektr sxemasini ishlab chiqildi.

3-rasm - Eritmalarni elektro-gidravlik tozalash 
moslamasining elektr sxematik diagrammasi

Ushbu sxemaga  qurilmani tarmoqqa ulash uchun magnit 
g‘altak KM yordamida KM1.1 va KM1.2 kontaktlarini ulaydi. 
Qurilmani .yuqori tokdan himoyalash uchun QF avtomat 
o‘chirgichdan foydalaniladi. Boshqaruv tizimida SB1 
ishga tushirish tugmasi mavjud bo‘lib, u KM 1.1 va KM 1.2 
kontaktlarini ulaydigan magnit g‘altakka signal beradi. O‘z 
navbatida, qurilmani tarmoqdan ajratish uchun SB2 “stop” 
tugmasidan foydalaniladi [15,16,17]. 

Elektrogidravlik effekt bilan ishlov berish qurilmasi 
yana quyidagilarni o‘z ichiga oladi: fazali kuchaytiruvchi 
transformator; VD-diodlar (КЦ-1007); Yuqori kuchlanishli 
kondansatorlar (K-70-15); R1, R2 - qarshiliklar; Yuqori 
kuchlanishli voltmetr; elektr tokidan himoya qiluvchi erlatish 
qurilma; FU- razryad oralig‘i. 

Qurilmada impuls toki hosil qilish uchun LC generatoridan 
foydalaniladi. Generatorning prinsipial sxemasi 4 – rasmda 
keltirilgan.

4– rasm. Generatorning prinsipial sxemasi.
Generatorning ish prinsipi impuls transformatorining 

birlamchi chulg‘amlaridan o‘tayotgan va generatsiyaning 
I – etapi hisoblanadigan yarim sinusoidal zaryad toki Iz 
hosil qilgan elektr energiyasini yig‘ish hisobiga ishlaydi. 
Generatorda elektr energiyasini hosil qilish jarayoni 
keltirilgan.

Zaryad tokining O qiymatiga yetishi bilan II etap 
boshlanadi. Bu etapda impuls transformatorida energiya 
yig‘ilishi E.Yu.K. hisobiga sodir bo‘ladi.  Bundagi burchak 
chastotasi quyidagi formula yordamida hisoblanadi [18,19]

bu yerda: L – impuls transformatorining ikkilamchi 
chulg‘ami induktivligi;

C – kondensator sig‘imi;
Kondensatorning zaryadlanish jarayoni oralik 

razryadlovchi FU ning qisqa tutashishigacha sodir bo‘ladi. FU 
qisqa tutashgandan so‘ng kondensator S energiyasi va impuls 
transformatorida qolgan energiyalar ishlov berilayotgan 
mahsulotni razryadlaydi [20].

Tadqiqotlar natijasida suyuq eritmali o‘g‘itlarga 
elektrogidravlik effektli ishlov berish jarayoni, suyuqlikdagi 
qattiq zarrachalarning maydalanish darajasini ta’minlovchi 
quyidagi ishlov berish rejim va parametrlari aniqlandi:

ishlov berish kuchlanishi:  U = 24 kV;
kondensator sig‘imi:C = 0,8 mkF;
impulslar soni:  n = 175 imp;

3 – jadval.
Suyuq eritmali o‘g‘itlarga elektrogidravlik 

effektli ishlov berish qurilmasining birlamchi texnik 
ko‘rsatkichlari

Elektrogidravli effekt ta’sirini ifodalovchi asosiy faktorlar 
sifatida quyidagilar qabul qilindi: razryad kuchlanishib (U), 
kondensator (C), va impulslar soni(n). Elektrogidravli effekt 
bilan ishlov berish usulining samaradorligini baholash va 
ishlov berilayotgan mahsulotni xarakterlash uchun mahsulot 
tarkibidagi qattiq moddalarning maydalanish darajasi (h) 
qabul qilindi.

Suyuq eritmali o‘g‘itga elektrogidravlik effektli ishlov 
berishda qattiq zarrachalarning maksimal maydalanish 
darajasiga erishish uchun quyidagi parametrlar qabul 
qilingan: U=24 kV; C = 0,8 mkF; n = 175-200 impuls. 

Suyuq eritmali o‘g‘it tayyorlashda: eritmaga 
elektrogidravlik effektli ishlov beriladi.

Suyuq eritmali o‘g‘itga elektrogidravlik effektli 
ishlov berish orqali qattiq zarrachalar aksariyat qismi 
0,005-0,002 sm gacha maydalanadi. Suyuq eritmali 
o‘g‘itgi elektrogidravlik effekt bilan ishlov berish 
bilan o‘simliklarni oziqlantirish samaradorligini 
oshirishda elektr ishlov berish davomiyligi, ishlav 
beriladigah ishchi kameraning xajmi, suv va o‘g‘itning 
konsentratsiya miqdori, yotgan chigit yanchilmasining 
qalinligi, yanchilmadagi sheluxa miqdori, elektrodlar 
oralig‘i, suvning tarkibi, elektr maydonning 
kuchlanganligi va elektr impulslar davomiyligi ta’sir 
qiladi. Elektrogidravlik effektli ishlov berilgandan so‘ng, 
tayyor bo‘lgan suyuq eritma egatlab yoki tomchilatib 
sug‘orish orqali o‘simliklarga beriladi.

Suyuq eritmali o‘g‘itgi elektrogidravlik effekt 
bilan ishlov berish bilan o‘simliklarni oziqlantirish 
samaradorligini oshirish bo‘yich tadqiqotlar o‘tkazish 
uchun issiqxonada etishtirishga mo‘ljallangan pamidor va 
bodring o‘simliklari tanlab olindi.

Pomidorning “Gulband”- F1 navi,
Bodringning “Sardor”- F1 navi
Ishlab chiqarish sharoitida o‘tkazilgan tajriba sinovlar 

natijasi suyuq eritmali o‘g‘itga elektrogidravlik effektli ishlov 
beruvchi qurilmaning laboratoriya namunasi ishlab chiqarish 
sharoitida texnologik jarayonni, parametrlari va rejimlarini 
ta’minlash bo‘yicha yaroqligi aniqlandi. 

Toshkent viloyati Oqqo‘rg‘on tumanidagi “Qobil Ag‘zam 
Fayz” dexqonchilikka ixtisoslashgan fermer xo‘jaligiga tegishli 
issiqxonada ishlab chiqarish sharoitida suyuq eritmali o‘g‘itga 
elektrogidravlik effektli ishlov berish bilan o‘simliklarnii 
oziqlanish samaradorligini oshirishning texnologik rejim va 
parametrlarini tekshirish bo‘yicha o‘tkazilgan tadqiqotlar 
natijalari quyidagi jadvallarda keltirilgan.

4-jadval
Sinov  uchun olingan suyuq eritmali o‘g‘itning 

tarkibi (% hisobida)

5-jadval.
Suyuq eritmali o‘g‘it tayyorlash uchun 

foydalaniladigan suvning ko‘rsatgichlari.

Pomidorning “Gulband”- F1 navi, Bodringning “Sardor”- 
F1 navlari ishlab chiqarish sharoitida sinovdan o‘tkazildi. 
Olingan ma’lumotlar 6-jadvalda keltirilgan.

6-jadval
Suyuq eritmali o‘g‘itlarga elektrogidravlik effektli 

ishlov berilganda o‘simliklar hosildorligiga ta’siri.
Jadvaldan ko‘rinib turibdiki suyuq eritmali o‘g‘itga 

elektrogidravlik effektli ishlov berilganda aralashmadagi 
o‘g‘itning kattaligi 0,002sm gacha parchalanadi va bu 
kattalikdagi o‘g‘itlarni o‘simliklar oson o‘zlashtiradi. 
Bu o‘simliklarning hosildorligini amaldagi o‘g‘itlash 
texnologiyasiga nisbatan 33-37 q. gacha oshirish imkonini 
yaratadi. 

7-jadval
Qo‘shimcha sarflangan kapital mablag‘lar

Suyuq eritmali o‘g‘itdagi elektrogidravlik effekt bilan 
ishlov berish bilan o‘simliklarni oziqlantirish samaradorligini 
oshirish bo‘yich chora-tadbirlarni iqtisodiy samaradorligini 
baholash uchun qo‘shimcha sarflangan kapital mablag‘larni 
qoplash muddatini aniqlaymiz. 

Xulosa
1. Suyuq eritmali o‘g‘itga elektrogidravlik effektli 

ishlov berish qurilmasini ishlab chiqarish sharoitida sinovdan 
o‘tkazish uchun Toshkent viloyati Oqqo‘rg‘on tumanidani 
“Qobil Ag‘zam Fayz” dexqonchilikka ixtisoslashgan fermer 
xo‘jaligiga tegishli issiqxonada o‘simlik yetishtirish va 
o‘g‘itlash texnologiyasi va texnik ko‘rsatgichlari tahlil qilindi. 
Issiqxonaning texnik talab va me’yorlarga javob bera oladigan 
va o‘simlik yetishtirish texnologik bosqichlariga muvofiq 
qurilmani eng samarali usulda joylashtirish imkoni yaratildi.

2. Suyuq eritmali o‘g‘itga elektrogidravlik effektli 
ishlov berish orqali suyuq eritmadagi yirik o‘g‘itlarni optimal 
darajada parchalash orqali amaldagi texnologiyaga nisbatan 
o‘simliklarni o‘g‘itni o‘zlashtirish ko‘rsatgichi yaxshilandi. 
Natijada hosildaorlik pamidorda 33 q gacha, bodringda esa 
37 q gacha oshirish imkoni yaratildi. 

3. Suyuq eritmali o‘g‘itga elektrogidravlik effektli 
ishlov berish orqali Fermer xo‘jaligiga qarashli 1 ga. issiqxona 
bo‘yicha bir mavsumdagi iqtisodiy samaradorligi 43250000 
so‘mni tashkil etadi.

4. Suyuq eritmali o‘g‘itga elektrogidravlik effektli 
ishlov berish orqali Fermer xo‘jaligiga qarashli 1 ga. issiqxona 
bo‘yicha bir mavsumdagi iqtisodiy samaradorligi 43250000 
so‘mni tashkil etadi.

